
ᐊᕐᕌᒍᓕᒫᖅᓯᐅᑦ ᑐᓴᒐᒃᓴᖓᑦ ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦᑕ 
ᐅᑯᐊ Skybridge Development Corp.-ᑯᑦ ᕿᓂᖅᓱᑎᒃ ᓄᓇᒥ ᐊᐅᓚᑦᓯᔾᔪᑎᒥᓂᖏᑦ 2009-ᒥ 

 
ᐅᕙᓂ Blue Caribou-ᒥ ᐱᓕᕆᕕᖕᒥ 

ᕿᑎᕐᒥᐅᑦ, ᓄᓇᕗᑦ 
 

ᒪᓕᒃᑐᑦ ᐅᑯᑎᒎᓇ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᓚᐃᓴᖃᖅᑎᑦᓯᒍᑖᒍᑦ ᓈᓴᐅᑖ No. KTL308C001 
 
 
ᑐᓴᒐᒃᓴᖅ ᓇᐃᓈᖅᓯᒪᔪᖅ: 
 
ᐅᓇ ᑐᓴᒐᒃᓴᖅ ᓇᐃᓈᖅᓯᒪᔪᖅ ᐱᔾᔪᑎᓕᒃ ᐃᒪᓕᕆᔾᔪᑎᒥᓂᕐᓂᒃ ᐊᒻᒪᓗ ᐊᒃᑕᖃᑦᑕᔪᔭᖏᓐᓂᒃ ᐅᑯᐊ 
Skybridge Development Corp.-ᑯᑦ (ᐃᓘᓐᓇᖓᓂᒃ ᓇᖕᒥᓂᓖᑦ ᐅᑯᓂᖓ Mega Precious Metals 
Inc.-ᑯᓐᓂᒃ) ᐅᑯᐊ ᑐᑭᓕᐅᖅᓯᒪᔭᖏᑦ ᐊᒻᒪᓗ ᐅᖃᐅᓯᓕᐅᖅᓯᒪᓪᓗᒋᑦ ᖃᓄᖅ ᒪᓕᒃᑕᐅᖁᔭᓂ ᓄᓇᕗᑦᒥ 
ᐃᒪᓕᕆᔩᑦ ᑲᑎᒪᔨᖏᑦᑕ ᐅᕗᖓᖓᔪᒧᑦ ᓚᐃᓴᖃᕈᒻᒧᑦ 2BE-BLU0812. 
 
ᐅᑯᐊ ᐊᑯᕐᖓᓐᓂ ᔫᓂ 28, 2009-ᒥ ᐊᒻᒪᓗ ᐆᒃᑑᕝᕙ 20, 2009-ᒥ, ᐅᑯᐊ Skybridge Development 
Corp.-ᑯᑦ ᐱᔭᕇᔪᒻᒪᑕ ᐃᓚᖏᓐᓂᒃ ᐊᑑᑎᔪᒃᓴᖅᑕᖃᒻᒪᖔᖅ ᕿᓂᖅᓱᑎᒃ ᐊᐅᓚᑦᓯᒍᑎᒋᔪᔭᖏᑦ ᐅᕙᓂ 
Blue Caribou-ᒥ ᐱᖁᑎᖃᕝᕕᖓᓐᓂ ᐃᑲᓃᑦᑐᒥ ᐃᓄᐃᑦ ᓄᓇᖁᑕᓃᑦᑐᒥ ᓄᓇᖑᐊᑎᒍᑦ ᐅᕙᓂ BB-11.    
ᐅᕙᓂ Blue Caribou-ᒥ ᐱᓕᕆᕕᐅᔪᔪᖅ ᐃᒪᐃᓪᓗᐊᖅᑐᒨᖓᔪᒥᒃ 25 ᓄᓇᒥ ᓇᓗᓇᐃᖅᓯᕕᐅᓯᒪᔫᑉ 
ᕿᑎᖓᓂ ᐅᕙᓂ ᓄᓇᖑᐊᑎᒍᑦ ᑐᑭᒧᑦ 65̊ 14’ 16”N, ᓴᓂᒧᓪᓗ 106̊ 38’ 47”W ᐅᕘᓇᓗᑭᐊᖅ ᓄᓇᒥ 
ᓇᓗᓇᐃᖅᓯᕕᐅᓯᒪᔫᑉ ᓇᓕᖄ 13, 424000, 7236000, ᐃᑲᓃᑦᑐᖅ ᒪᓕᒡᓗᒋᑦ ᓄᓇᖑᐊᑦ ᐅᕙᓂ 
ᐊᓪᓚᒃᓯᒪᔪᑦ 76G, ᐊᒻᒪᓗ ᐅᕙᓂ ᐱᓕᕆᕕᒋᔪᓐᓇᕐᑕᖓᓐᓃᑦᑐᒥ Beechey Lake-ᒥ ᓄᓇᖑᐊᑎᒍᑦ.   
 
ᐅᑯᐊ ᐊᐅᓚᑕᐅᖃᑦᑕᔪᔪᑦ ᕿᓂᖅᑐᓄᑦ ᐃᓚᖃᖅᓱᑎᒃ ᐅᑯᓂᖓ ᐱᔭᕇᖅᑕᐅᔪᔪᓂᒃ ᖃᐅᔨᓴᖅᑐᓂᒃ ᓄᓇᒥᒃ 
ᐊᒻᒪᓗ ᖁᓕᒥᒎᓕᑰᖃᑦᑕᖅᓱᑎᒃ ᐃᑰᑕᖅᑏᑦ ᐱᓕᕆᑎᓪᓗᒋᑦ.  ᓄᓇᒥ ᖃᐅᔨᓴᔪᔪᑦ ᐅᕙᓂ 2008-ᒥ ᓄᓇᒥᒃ 
ᖃᐅᔨᓴᖅᓱᑎᒃ ᐃᑲᓂ Blue Caribou-ᒥ ᐊᓯᓂ ᓄᓇᓕᖓᓐᓂ.  ᐃᑰᑕᖃᑦᑕᔪᔪᑦ ᐅᑯᓇᓂ ᓯᑕᒪᓂᒃ ᓄᓇᒥ 
ᐃᑰᑕᖅᕕᖃᖅᓱᑎᒃ ᓄᓇᐅᑉ ᖄᖓᓂ ᐃᑰᑕᕈᑎᖏᑦ ᓄᓇᐅᑉ ᐃᓗᐊᓄᑦ ᑲᑉᐳᑎᖃᑦᑕᖅᑎᓪᓗᒋᑦ, 
ᐱᒋᐊᕐᖓᐅᑎᖃᔪᔪᑦ ᓯᑕᒪᓂᒃ ᐋᖀᓯᒪᓪᓗᑎᒃ, ᐃᓘᓐᓇᑎᒃ ᓈᓴᖅᑕᐅᓯᒪᔪᑦ ᐃᒫᒃ ᐅᓄᕐᓂᓕᖕᓂᒃ 1331.0 m-
ᒥ ᐃᖕᒥᒃᑯᐊᖅᑑᒃ ᒪᕐᕉᒃ ᕿᓂᖅᕕᐅᔪᒫᕐᓂᐊᖅᑑᒃ ᓇᓗᓇᐃᖅᓯᕕᐅᓯᒪᔫᒃ, ᐃᑲᓂᓗᐊᖅ ᓇᓗᓇᐃᖅᓯᓯᒪᕕᒃ 
Blue Caribou ᑲᓐᓄᐊᒐᖅᑕᓕᒃ ᐃᑲᓂᓗ Beechey ᓄᓇᖓ ᒎᓗᑕᓕᒃ ᓇᓗᓇᐃᖅᓯᕕᐅᓯᒪᔪᒦᑦᑐᑦ ᓄᓇᒥ.  
ᐊᑕᖏᖅᓱᑎᒃ ᐃᑰᑕᖅᕕᐅᔪᔪᑦ, ᒪᕐᕉᒃ ᓄᓇᒥ ᑲᑉᐳᓯᕕᐅᓪᓗᑎᒃ ᐃᑰᑕᐅᒻᒧᑦ ᓄᓇᒥ ᐱᔭᕇᖅᑕᐅᔪᔫᒃ ᐃᑲᓂ 
ᑲᓐᓄᐊᒐᖅᑕᓕᖕᒨᖓᔪᖅ ᐊᒻᒪᓗ ᐅᕙᓂ ᒪᕐᕉᓕᖓᔫᖕᓂᒃ ᐃᑰᑕᖅᕕᐅᔪᔫᒃ ᐋᖀᕕᐅᓯᒪᓪᓗᑎᒃ ᐃᑲᓂ 
ᒎᓗᑕᓕᖕᒥ ᓇᓗᓇᐃᖅᓯᕕᐅᓯᒪᔪᒥ.  ᐃᑰᑕᖅᑐᑦ ᐱᓕᕆᑎᑕᐅᔪᔪᑦ ᑲᓐᑐᕌᒃᑎᑕᐅᓪᓗᑎᒃ ᐅᑯᐊ Major 
Drilling Group International Inc.-ᑯᑦ ᐱᔪᑦ Winnipeg, Manitoba-ᒥᒃ ᐊᒻᒪᓗ ᔨᐊᓗᓐᓇᐃᒥᒃ, 
ᓄᓇᑦᓯᐊᕐᒥ.   ᐃᓘᓐᓇᑎᒃ ᖁᓕᒥᒎᓕᒃᑯᑦ ᐱᓕᕆᔾᔪᑕᐅᔪᔪᑦ ᖁᓕᒥᒎᓕᖁᑎᖏᓐᓂᒃ ᐅᑯᐊ Great Slave 
Helicopters-ᑯᑦ ᔨᐊᓗᓐᓇᐃᒥᐅᑦ, ᓄᓇᑦᓯᐊᕐᒥ.  ᓄᓇᒥᒃ ᖃᐅᔨᓴᕈᑕᐅᔪᔪᑦ ᐊᒻᒪᓗ ᐱᔭᕇᖅᓱᑎᒃ ᐅᑯᐊ  
JVX Ltd-ᑯᑦ ᐅᕙᓂᒥᐅᑦ Richmond Hill, Ontario-ᒥᐅᑦ.   ᐅᑯᐊ Skybridge-ᑯᑦ ᐱᓕᕆᔨᖏᑦ ᐊᒻᒪᓗ 
ᑲᓐᑐᕌᒃᑐᑦ ᐃᑲᓃᖃᑦᑕᔪᔪᑦ Sage Lake Esker-ᒥ ᐅᔭᕋᒃᓴᖅᓯᐅᖅᑏᑦ ᐃᑲᓂ ᓄᓇᓕᖃᖅᓱᑎᒃ ᐊᓯᓂ 7 
ᑐᐲᑦ ᐊᕙᓗᓖᑦ ᕿᔪᖕᓂᒃ, ᒪᕐᕉᒃ ᐊᑐᖅᑕᐅᔪᔫᒃ ᐃᒡᓗᕋᓛᒃ ᐊᒻᒪᓗ ᓇᑲᑎᕆᕕᒃ ᐃᒡᓗᕋᓛᖅ ᐊᒻᒪᓗ ᐊᑕᐅᓯᖅ 
ᐃᒡᓗᕋᓛᖅ ᐊᑐᐃᓐᓇᕆᔭᖅ ᓇᓪᓕᐅᒃᑯᒫᖅ ᐋᓐᓂᖅᑐᖃᓐᓂᖅᐸᑦ ᐃᑰᑕᖅᑎᓂᒃ.  
 
ᐃᑰᑕᖅᑐᑦ ᐱᓕᕆᖃᑦᑕᔪᔪᑦ ᑕᐃᒪᖓᓕᒫᖅ ᐃᑲᕐᕋᐃᑦ 24 ᐅᑉᓗᓕᒫᖅ ᐅᓐᓄᐊᓄᑦ, ᐱᓇᓱᐊᕈᓯᓕᒫᖅ 
ᖁᐊᕈᑎᖁᓇᒋᑦ ᐃᑰᑕᕈᑏᑦ ᓄᓇᐅᑉ ᐃᓗᐊᓄᑦ ᖁᐊᖑᐃᓐᓇᖅᑐᒨᖓᔪᑦ.  ᐊᑐᖃᑦᑕᔪᔪᑦ ᐃᒥᕐᒥᒃ 
ᖁᐊᕈᑎᖁᓇᒋᑦ ᐃᑰᑕᖅᑎᓪᓗᒋᑦ.  ᓄᖃᓐᓂᖅᐸᑕ ᐃᑰᑕᕈᑎᖏᑦ ᑲᐃᕙᒍᓐᓇᐃᓪᓕᒐᔭᕐᒪᑕ, ᖁᐊᕉᑎᒍᓐᓇᕐᒪᑕ 



ᓄᓇᒧᑦ ᑲᓈᖏᑦ ᐃᑰᑕᐅᑎᑦ ᐃᑰᑕᖅᕕᖕᓂ.  ᐅᕙᓂ Blue Caribou-ᒥ ᑲᓐᓄᐊᒐᖅᑕᓕᖕᒥ ᓄᓇᒥ ᐃᒥᖅ 
ᒥᓪᓗᐊᖅᑕᐅᔪᔪᖅ ᐊᑕᐅᓯᕐᒦᑦᑐᖅ ᐃᑰᑕᖅᕕᖕᒥ, ᒥᑭᔪᕈᓗᒃ ᑕᓯᖅ ᐃᑲᓃᑦᑐᖅ ᐅᐊᖕᓇᖓᑕ ᑕᓕᖅᐱᐊᓂ ᐆᒪ 
Sage Pond ᑕᓯᖅᑕᓕᖕᒥ ᐊᒻᒪᓗ ᐃᒫᑎᒋ ᐅᖓᓯᖕᓂᖓ ᓯᕕᑐᑎᒋᔪᖅ ᐃᑰᑕᖅᕕᐅᔪᔪᓄᑦ ᓄᓇᒥ 
ᐃᑰᑕᖅᑐᓄᑦ ᐃᒫᑎᒋ 400 ᐃᒪᐃᓪᓗᐊᖅᑐᒥ 60 m.  ᐃᑰᑕᖅᕕᐅᔪᔪᖅ ᐃᑯᖓᖓᔪᖅ Beechey Grid-ᒥ 
ᒎᓗᑕᓖᑦ ᒪᕐᕉᓕᖓᔫᒃ ᑕᒡᕙᓂᑦᓴᐃᓐᓇᐅᖏᑦᑐᖅ ᐊᒻᒪᓗ ᐊᖁᑕᐅᔪᔪᑦ ᐃᒥᕐᒧᑦ ᓱᓪᓗᓖᑦ ᐃᒫᑎᒋ ᑕᑭᓂᓖᑦ 
60m ᐊᒻᒪᓗ 550m.  ᖃᐅᑕᒫᑦ ᐃᒪᖃᕈᑕᐅᕙᔪᔪᑦ ᐃᖕᒥᓄᑦ ᐊᑐᖅᑕᖓᓐᓂᒃ ᐃᒫᑎᒋ ᒥᒃᓴᐅᓴᒃᑐᒥᒃ 
50,000 ᓖᑕᐃᑦ. 
 
ᐊᑐᖅᑕᐅᖃᑦᑕᔪᔪᖅ ᐃᑭᑦᓯᕕᐅᖃᑦᑕᖅᓱᓂ ᖃᑦᑕᐅᔭᕕᓂᖅ ᐊᒃᑕᑯᓂᒃ ᐃᑭᓲᓂᒃ ᐃᑲᓂ Blue Caribou 
ᐱᓕᕆᕕᖕᒥ.  ᖃᓄᐃᑦᑐᑐᐃᓐᓇᐃᑦ ᐊᒃᑕᑯᑦ ᐃᑭᒍᓐᓇᖏᑦᑐᑦ ᓄᐊᑕᐅᓯᒪᔪᑦ ᐅᓯᔭᐅᖃᑦᑕᔪᔪᑦ ᔨᐊᓗᓐᓇᐃᑉ 
ᐊᒃᑕᖅᕕᖓᓄᑦ (ᒪᑯᓂᖓ ᐅᖅᓱᐊᓗᖃᐅᑎᕕᓂᕐᓂᒃ ᖃᑦᑕᐅᔭᓂᒃ) ᐊᒃᑕᖅᕕᓪᓚᕆᖕᒨᖅᑕᐅᖃᑦᑕᖅᓱᑎᒃ. 
 
 
ᑭᖑᓪᓕᖅᐹᑦ: 
ᐊᐅᔭᒃᑯᑦ ᐱᓕᕆᓐᓇᐅᑎᓪᓗᒍ, ᖃᓄᐃᕈᓘᔭᖅᑐᖃᔪᖏᑦᑐᖅ ᐊᑲᐃᑦᑐᓂᒃ ᐊᕙᑕᓅᖓᔪᓂᒃ.  ᐃᓘᓐᓇᑎᒃ 
ᐃᑰᑕᖅᕕᐅᔪᔪᑦ ᓴᓗᒪᑎᑕᐅᖃᑦᑕᔪᔪᑦ ᐱᓕᕆᔪᑦ ᐊᐅᓚᑦᓯᑎᓪᓗᒋᑦ ᐊᒻᒪᓗ ᐱᓕᕆᔪᑦ ᐱᔭᕇᒻᒪᑕ ᓄᓇ 
ᖃᐅᔨᓴᖅᑕᐅᑦᓯᐊᔪᔪᖅ ᐅᔭᕋᒃᓴᖅᓯᐅᖅᑎᒧᑦ ᐊᒻᒪᓗ ᐃᓱᒪᑕᖓᓐᓄᑦ ᐃᑰᑕᖅᑏᑦ.  ᐅᑯᐊ Skybridge-ᑯᑦ 
ᓄᓇᓕᖃᔪᔪᑦ ᐊᓯᓂ ᐃᑲᓂ Sage Lake Esker-ᒥ ᐊᒻᒪᓗ ᐃᓱᒫᓗᒐᐃᔭᖅᑕᐅᑦᓯᐊᔪᔪᖅ ᕿᒪᒃᑕᐅᓕᕋᒥ. 
 
 
ᐊᑑᑕᐅᖁᔭᑦ:  
ᐃᓘᓐᓇᑎᒃ ᓄᓇᒥ ᐃᑰᑕᖅᕕᐅᖃᑦᑕᖅᑐᓕᒫᑦ ᓴᓗᒪᑎᑕᐅᖃᑦᑕᕐᓗᑎᒃ ᐊᒻᒪᓗ ᕿᒪᒃᑕᐅᒐᐃᒍᑎᒃ 
ᐃᓱᒫᓗᒐᐃᔭᖅᑕᐅᑦᓯᐊᖃᑦᑕᕐᓗᑎᒃ.  ᑕᒪᓐᓇ ᓄᓇ ᑭᖑᕐᖓᖑᑦ ᓴᓗᒻᒪᖅᓴᖅᑕᐅᒋᐊᖃᕋᔭᖏᑦᑐᖅ ᓲᖃᐃᒻᒪ  
ᓄᓇᓕᒋᔭᐅᓚᐅᖅᑐᖅ ᐊᓯᓂ ᓴᓗᒪᖕᒪᑦ ᐊᒻᒪᓗ ᐱᖏᓐᓇᕋᓂ ᐃᓱᒫᓗᒐᐃᔭᖅᑕᐅᑦᓯᐊᔪᒻᒪᑕ ᑐᐲᑦ ᐊᕙᓗᖏᑦ 
ᐊᒻᒪᓗ ᒪᕐᕉᒃ ᐃᓗᐱᐊᓖᒃ ᐃᒡᓗᕋᓛᒃ ᑕᒫᓂ ᓄᓇ ᐱᓕᕆᕕᐅᒃᑲᓐᓂᖃᑦᑕᓛᕐᒪᑦ ᑭᖑᕐᖓᒍᑦ ᐱᓕᕆᔪᓄᑦ.  
 
 
 
ᐃᒃᐱᒍᓱᑦᓯᐊᖅᓱᓂ ᐊᒡᓚᒃᑐᖅ, 
 
 
 
Robert T. Chataway, P. Geo 
ᐱᓕᕆᕕᖕᒥ ᐃᓱᒪᑕᕆᔭᖅ, 
ᐅᑯᐊ Skybridge Development Corp-ᑯᑦ (ᐃᓘᓐᓇᖓᓂᒃ ᓇᖕᒥᓂᓖᑦ ᐅᑯᓂᖓ Mega Precious 
Metals Inc.-ᑯᓐᓂᒃ) 


